
Ei ny tid for tru? 
Andakt ved Arne Mulen 
 

I fjor var det ny rekord for inn-

meldingar i Den norske kyrkja. 

Mange av dei som melder seg inn,  

er unge.  

Lenge har det vore litt kult å gå sine 

eigne vegar og melde seg ut av kyrkja. 

Har det no blitt trendy å gå sine eigne 

vegar og melde seg inn i kyrkja?   

I eit intervju på TV høyrde eg forfat-

taren Jon Fosse snakke om at dersom 

alt berre er materie, så er det ingenting 

som har noka meining. Fosse har heilt 

rett. Dersom alt som finst, berre er 

materie og energi, så finst det inga 

meining med dette underlege vi kallar 

liv. Då er vi menneske berre absurd 

kompliserte celleklumpar med evne  

til å forplante oss. Då er vi alle 

slumpetreff, og det at vi går til grunne 

og døyr, betyr ikkje meir enn eit 

snøflak som smeltar. For ingenting 

har nokon eigentleg verdi. 

Kan det vere slik at folk på nytt søkjer 

mot kyrkja for å finne tru, håp og 

fellesskap?  

At historikarar snakkar tydelegare om 

korleis verdiane våre i dag byggjer på 

kristentru og tenking?  

At fleire ser at det er ein innbilt kon-

flikt mellom tru og vitskap? 

At fleire opplever at kristen tru er ei 

kjelde både til meining og sanning? 

At ateismen blir avslørt som tom? 

Som ein fråfallen ateist sa det i ein 

debatt: Atheism offers nothing! 

Den gamle Augustin, biskop på 400-

talet, sa det slik: Du har skapt oss til 

deg, og vårt hjarte er uroleg inntil det 

finn kvile i deg.  

Eller som Paulus sa det, då han skulle 

tale til dei vise filosofane i Athen:  

Han er då ikkje langt borte frå ein 

einaste av oss. For i han er det vi 

lever og rører oss og er til.  

(Apostelgjerningane 17, 27 og 28) 

Eg trur dette er ei djup sanning om oss 

menneske. Det er i Gud vi kan finne 

vårt opphav og kjelda til meining, tru, 

von og kjærleik. Måtte dette vere sant, 

at vi går inn i ei ny tid for tru! 
 

Arne Mulen 

 
 

Arne Mulen ny prost i 

Nordhordland frå 01.10. 
 

Frå 1. oktober er Arne Mulen tilsett 

som ny prost i Nordhordland prosti 

etter Helge Taranrød.  

Prostiet omfattar kommunane Alver, 

Modalen, Masfjorden, Gulen, Solund, 

Austrheim og Fedje, og er eit vidt 

geografisk område der både folketal 

og kultur varierer.  

Arne Mulen kjem frå prestestilling i 

Åsane, er 57 år, er gift og har tre 

vaksne barn. Han er oppvaksen på 

småbruket Mulen på sørsida av Førde-

fjorden, der sjøvegen var skuleveg 

første åra på skulen i Førde.  

Han flytta ut for skulegang då han var 

18 år, men har sterke band tilbake, og 

har framleis hytte der.  

I ungdomsåra var Alværa kyrkje- og 

misjonssenter viktig, både miljø-

messig og for val av yrkesveg. 

Presteutdanninga tok han på Misjons-

høgskulen i Stavanger, og var nyut-

danna i 1996.  

Etter eitt år som vernepliktig i Sjø-

forsvaret, bar turen til Paris, som 

misjonær i ein liten luthersk kyrkjelyd 

saman med kona. Der blei dei i 8 år, 

fekk tre barn og blei frankofile, som 

det heiter.  

Deretter bar det tilbake til heimlandet, 

der han i 22 år har vore i ulike preste-

stillingar i Arna og Åsane.  

Vi har fått eit lite intervju med Arne, 

for å bli betre kjend med han. 

- Du har vore prest i mange år, kva 

var det som gjorde at du søkte på 

stillinga som prost? 

- Eg hadde ingen planar om å byte 

jobb, då eg trivst godt som prest.  

Men eg fekk ein del spørsmål om eg 

tenkte å søkje, og det sette i gang ein 

tankeprosess. Så eg enda med å søkje, 

og fekk stillinga, som eg ser på som 

eit nytt kall.  

Eg har stor tryggheit i presterolla, 

men er audmjuk i høve prosterolla, 

den må gå seg litt til. Prosten skal leie 

prestetenesta, og legge til rette for at 

prestane kan utføre tenesta si.  

Eg ynskjer å vere tilgjengeleg, 

lyttande og med respekt for den 

enkelte. 

- Kva forventningar har du som prost? 

- Eg gler meg til å kome rundt og 

møte dei tilsette, dei frivillige og folka 

i Gulen. Eg har ikkje vore i alle 

kyrkjene, og må innrømme at Gulen 

kjenner eg best frå E 39, på veg til og 

frå Mulen og Alværa.  

Elles sit eg i fagråd for St. Sunniva 

pilegrimssenter Bergen, som er knytt 

opp mot kystpilegrimsleia. Det er jo 

eit aktuelt tema i Gulen, med Gula-

tinget som nøkkelstad, så det blir 

spennande å følgje med på.  

- Kva likar du å gjere i fritida, viss du 

har litt ledig tid? 

- Å vere på hytta i Mulen og drive 

med fysiske arbeidsoppgåver som å 

kløyve ved og bruke kroppen.  

Det gjer godt både for kropp og sjel. 

Elles utvandra nokre av forfedrane frå 

Mulen til Amerika, så der er stor slekt 

som eg har stor interesse av å halde 

kontakten med. 
 

Arne avsluttar med å seie at han er 

optimistisk på vegner av kyrkja. 

Kyrkja, både med bodskapen sin og 

som institusjon, styrkar seg i 

samfunnet vårt. Det er gledeleg! 
 

Ingunn Sognnes  

 

 
 

Med Fjon som 

pilegrimsmål til olsok 
 

Det er ingen tvil om at olsok på Fjon 

er eit populært arrangement som 

samlar folk frå heile regionen vår.  

Ein stad for å møtast til gudsteneste, 

rømmegraut, kaffimat og god prat.  

Flagget vaiar i vinden, og flammane 

stig til vêrs frå bålpanna i grillhytta. 

Klokka rundar 17.30, og kyrkjesalen 

er i ferd med å fyllast godt opp i god 

tid før gudstenestestart kl. 18.00.  

Kyrkjesalen vart fylt opp til siste stol og 

vel så det, under olsokgudstenesta. 
 

På kjøkkenet og rundt om i lokala er 

ein god gjeng frå Radøy sokn godt i 

gang med å stella i stand og laga klar 

rømmegraut og andre godsaker som 

skal serverast til dei som skal bli rundt 

140 frammøtte. 

Olsok vert feira til minne om Olav 

Haraldsson, kongen som fall i slaget 

ved Stiklestad 29. juli 1030, og som 

fekk tilnamnet «den heilage». 

Underteikna siterte i preika mellom 

anna preses Olav Fykse Tveit, som 

har sagt at: «Olsok handlar om kva 

som er sådd, kva som har vakse, og 

kva som skal veksa.» 

Etter gudstenesta, der William Kay 

stod for musikken og Elin Klausen 

sørga for flott song, fekk forsamlinga 

møta påtroppande prost i Nordhord-

land, Arne Mulen. Han tek 1. oktober 

over etter Helge Taranrød, som går av 

med pensjon.  

Styreleiar for Fjon, Anne Kristin 

Rafoss, fortalde om arbeidet i fjell- 

kyrkja, som i periodar er godt besøkt i 

helgane, men som har mykje ledig 

kapasitet i vekene.   

 
 

Styreleiar i Fjon, Anne Kristin Rafoss,  

i samtale med Torbjørn Sæle. 
 

I tillegg til vidare oppgradering av 

dusjromma og montering av fleire nye 

lamper, kunne ho fortelja at både lyd-

anlegg og brannvarslingsanlegg treng 

utskifting. 

Praten gjekk lett, og stemninga var 

god både med og utan gevinst-

gjevande årer på bordet.  

- Var det dei ute i hallen som vann 

oftast? Eller berre verka det sånn?  
 

 
 

Åresal, kaffi og kaker er viktige ingredi-

ensar i oslokfeiringa, 
 

Uansett såg folk ut til å gå nøgde heim 

att. Det er tydeleg at olsokfeiring på 

Fjon vert sett pris på av mange – eit 

triveleg samlingspunkt på ein vêr-

messig ikkje altfor triveleg julikveld. 

Takk for fellesskap, innsats og alle 

gode bidrag for vår felles fjellkyrkje, 

som det neste år er førti år sidan vart 

vigsla til bruk.  
       

Tekst: Torbjørn Sæle 

Foto: Eli Eidsnes 
 

Pilegrim 
 

 
 

Gjennom sommaren har det skjedd 

mykje spennande på pilegrimsfeltet i 

Gulen. I juni fekk vi besøk av 

pilegrimsprest Einar Vegge, som var 

med oss på ei vandring frå Sollibotn 

til Eivindvik. Ingrid Hellwege Have-

land guida oss undervegs.  

Etter vandringa var det pilegrims-

messe og føredrag med Einar Vegge. 

Det vart ei inspirerande og innhaldsrik 

samling som me håpar kan bli ein puls 

i året.  
 

Takk til Helge 
   

Sundag same helg tok vi også avskil 

med Helge Taranrød og takka han for 

den gode tenesta han har gjort som 

prost.  

Alle sokna hadde laga til god kyrkje-

kaffi, og vi feira gudsteneste på 

tusenårsstaden – denne gongen inne i 

grindbygget.  

 
 

Helge fekk med seg gode ord og ei 

varm takk på vegen vidare.  

Som eit minne frå Gulen fekk han 

også med seg ein steinkross frå 

Kvernsteinsparken, som forhåpentleg-

vis kan vere ei lita påminning om tida  

og menneska her hos oss.  
 

Sommaropne kyrkjer 
 

Også denne sommaren har det vore 

sommaropen kyrkje i både Gulen og 

Brekke. Pilegrimar, turistar og alle dei 

som er litt midt imellom, har tatt turen 

innom. Nytt av året var at vi i alle dei 

tre kyrkjene i Gulen har hatt ei 

sommarmesse/pilegrimsmesse på ein 

vekedag. Det har vore fint å kunne 

opne kyrkjene også på denne måten 

og gi både fastbuande og tilreisande 

eit høve til å stoppe opp, finne ro og ta 

del i gudstenestelivet. 
 

Pilegrim i fokus for 

konfirmantane 
 

Pilegrimsarbeidet har også fått ein 

plass i konfirmantarbeidet. Den første 

dagen konfirmantane var samla, var 

det varmt og litt overskya – perfekt 

vêr for å gå på tur. Alle dei 18 konfir-

mantane hadde med seg ein stav som 

etter kvart skal bli pilegrimsstaven dei 

skal bruke gjennom konfirmantåret.  

Denne dagen fekk staven vere med på 

si første vandring, frå Sollibotn til 

Eivindvik, med god guiding frå Ingrid 

når me kom til Borgstova i Eivindvik. 

Etter vandringa fekk vi vere med på 

ein båttur med ein av båtane til Firda 

Seafood ut til eit oppdrettsanlegg. 

Deretter gjekk turen vidare til tusen-

årsstaden, der foreldra hadde gjort 

klart bål og grilla pølser til oss. 

Etter mat og prat vart konfirmantane 

delte i to grupper. Den eine gruppa 

var med Ingrid og fekk høyre historier 

frå området og menneska som har 

levd her. Den andre gruppa var med 

presten, der dei fekk spikka og gjort 

ferdig pilegrimsstavane sine.  
 

 
 

Til slutt svidde dei inn ein kross i 

staven – eit symbol som skal følgje 

dei vidare gjennom konfirmantåret. 

Det vart ein dag ein seint vil gløyme, 

med mange gode opplevingar og fine 

samtalar. Og ikkje minst: Ei flott 

gruppe foreldre som stilte godt opp 

for ungdommane sine.    
 

Håkon Kinsarvik 

Mjømna kyrkje fyller 

125 år 
 

Søndag 8. november blir det stor 

jubileumsfeiring i Mømna kyrkje. 

Kyrkja fyller 125 år, og dette ønskjer 

vi å markere saman med heile kyrkje-

lyden og bygda. 

Det blir festgudsteneste i Mjømna 

kyrkje kl. 11.00. 

Vi får besøk av vår nye prost, Arne 

Mulen, som kjem og skal preike.  

Vi håpar også å kunne ønskje tidle-

gare prestar og prostar velkomne 

tilbake til Mjømna denne dagen.  

Eit anna høgdepunkt blir vonleg at det 

nye flygelet i kyrkja kan takast i bruk. 

Vi håpar det kan vere med og løfte 

musikken og songen på jubileums-

dagen, og bli ein viktig del av livet i 

Mjømna kyrkje også i åra som kjem 

Etter gudstenesta går vi til Mjømna 

bygdehus, der det blir jubileumsfest. 

Her blir det servert varm mat, kaker 

og kaffi,og vi skal få høyre meir om 

kyrkja og historia hennar. 

Velkomen til ein festdag i Mjømna! 
 

Håkon Kinsarvik    

Kyrkjeval 
 

Om kyrkjevalet 

- Kyrkjevalet blir arrangert kvart 

fjerde år. Neste val er hausten 2027. 

- Kyrkjevalet 2027 er digtalt, med 

høve til å stemme i fem veker frå 10. 

august til 13. september. 

- Alle medlemer i Den norske kyrkja 

som er fødde i 2012 eller tidlegare, 

har stemmerett.  

- I kyrkjevalet stemmer ein på med-

lemer til soknerådet der ein bur, og til 

Kyrkjemøtet og bispedømerådet. 

- I soknerådsval er det vanleg at det 

berre er éi liste med namn på kandi-

datar. 

- I val av Kyrkjemøte og bispedøme-

råd er det fleire lister med ulik kyrkje-

politisk profil.  

 

Kven skal forme arbeidet til kyrkja 

der du bur, dei neste fire åra? 

Kyrkjevalet 2027 nærmar seg, og 

kyrkjelydane treng menneske som vil 

vere med og ta ansvar. – Kanskje er 

du ein av dei? 

Soknerådet har ei viktig rolle i kyrkja. 

Det bestemmer og påverkar det som 

skjer i kyrkjelyden, frå gudstenester, 

kyrkjeleg undervisning og læring, til 

kulturarbeid, omsorgsarbeid, frivillig 

innsats og tilbod til barn og unge.  

I kyrkjevalet vel ein over heile landet 

dei som skal sitje i sokneråda i kvart 

sokn. Alle medlemer i Den norske 

kyrkja har stemmerett frå det året dei 

fyller 15. Det er kyrkjeval kvart fjerde 

år. Som medlem i soknerådet får du  

høve til å vere med og påverke kva 

plass og rolle kyrkja skal ha i lokal-

samfunnet ditt.  

Eit verv med meining 

For mange rådsmedlemer handlar 

vervet om å få vere med å gjere ein 

forskjell. 

- Det er meiningsfullt å få innsikt i alt 

som rører seg i soknet. Eg opplever at 

eg kan vere med på å påverke korleis 

kyrkja utfører oppdraget sitt, fortel ein 

rådsmedlem. 

Ein annan peikar på fellesskapen:  

- Mange positive menneske ønskjer å 

dra i same retning. Det gir meg livs-

kvalitet å få vere med.  

Å sitje i soknerådet gir høve til å 

bruke eigne erfaringar, interesser og 

perspektiv i arbeidet for fellesskapen. 

Kyrkja treng menneske med ulik 

bakgrunn og alder og ulik kompe-

tanse. Om du går ofte eller sjeldan i 

kyrkja, om du er heilt trygg i den 

kristne trua di eller stadig undrar deg 

over korleis verda heng saman, er du 

velkommen. Det er nettopp mang-

faldet av stemmer som gjer rådet 

sterkare og betre i stand til å vareta 

heile kyrkjelyden. 

Har meir å seie enn mange trur 

Soknerådet er med på å bestemme 

retninga for arbeidet til kyrkjelyden. 

Rådet arbeider med spørsmål som 

gjeld både dagens verksemd og kva 

som skal skje i åra framover.  

Det handlar om korleis ressursane 

skal brukast, kva tilbod som skal 

utviklast, korleis frivillige kan 

involverast, og korleis kyrkja kan vere 

relevant for menneske i alle livsfasar.  

Gjennom soknerådet kan ein difor 

vere med på å skape konkrete resultat 

i lokalsamfunnet  

Små og store avgjerder som blir tekne 

rundt møtebordet, får noko å seie for 

menneske som brukar kyrkja i kvar-

dagen og ved dei store hendingane i 

livet.  

Den norske kyrkja er avhengig av 

medlemer som vil vere med å forme 

framtidas kyrkje.  

Kanskje er det din tur i 2027? 
 

Les meir på kirken.no./valg.    
 

Familiegudstenester  
 

Mjømna og Brekke hadde familie-

gudsteneste 27.09., medan datoen for 

Gulen er 18.10. Det er utdeling av 

bøker til 2-, 4- og 6-åringane i alle tre 

sokna. 
  

Allehelgen – lys, ro og 

minne 
 

GUDSTENESTER 01.11.26: 

Gulen kyrkje kl. 11.00 

Mjømna kyrkje kl. 16.00 

Brekke kyrkje kl. 19.00 
 

Allehelgen er ei helg som ber stilla i 

seg. Ho kjem når hausten står på sitt 

djupaste, når kveldane har blitt mørke 

og lufta klar. Det er tida då vi minnest 

dei som har gått føre oss – dei som 

har vore ein del av livet vårt, og som 

framleis lever i tankane, i minna – og 

i hjarta. 

I kyrkjene denne dagen er det rom for 

sorg og ettertanke.  

Dørene står opne ein time før guds-

tenesta tek til.  

Den som kjem tidleg, kan finne sin 

plass i stilla, lytte til roleg musikk, 

tenne eit lys, eller berre sitje – utan 

hast, utan krav. 

Når klokkene kallar inn, samlast vi til 

ei roleg og enkel gudsteneste.  

Det er ei stund med salmar, musikk og 

ord som får synke ned. 

Under gudstenesta blir namna lesne 

opp – alle som har gått bort det siste 

året – og vi tenner lys.  

Etter gudstenesta får alle med seg eit 

sorglys som ein kan ta med heim. 
 

Allehelgen handlar ikkje berre om 

sorg, men òg om håp – og at kjær-

leiken varer, sjølv når livet tek slutt. 

Velkomen til ei stund med stilla, lys 

og håp – ei stund der du kan vere 

akkurat slik du er, med det du ber på – 

i takk, sakn og i fred. 
 

Håkon Kinsarvik 

50-årskonfirmantar 
 

 
 

Framme frå venstre: Inger Marie Wesetvik Duesund, Randi Kvernøy, Irene Venke 

Westervik Mongstad, Karin Haveland Tungesvik. Heidi OlaugSynnevåg. 

I midten frå venstre: Turid Kvamsdal Midtun, Trude Brosvik, Rune Virkesdal, Gunn 

Jane Nordal Ulekleiv, Gerd Ingunn Opdal. 

Bak frå venstre: Karstein Elnes, Trond Helge Nordal, Laila Margaret Kjelby, Ingeborg 

Kjellevold. Kjell Magne Olsen Mjell.  
 

Laurdag 19. september samlast vi på 

Tveita Gardsmat, vi som hadde vore 

konfirmantar i Gulen kyrkje i 1976. 

Vi kom frå Lofoten i nord, Dovre i 

aust, og fleire stader på Vestlandet. 

Halvparten bur i Gulen.  

Sjølve konfirmasjonsdagen for femti 

år sidan var 2. mai. På bileta å døme 

frå den gongen, var det ein litt ruskete 

dag, slik vêret også var 19. september 

femti år seinare. Konfirmantpresten 

vår var Olav Rossabø. Han reiste til 

Dalsøyra og Eivindvik skular og 

hadde konfirmasjonsundervisning i 

skuletida. Ja, slik var det den gongen.  

Ein gong var vi samla alle saman i 

prestegarden hjå Olav og Berit 

Rossabø, og vart godt tatt imot der.  

Vi var totalt 34 konfirmantar.  

To er døde, og vi var 17 tidlegare 

konfirmantar som møttest i 2026.  

Det vart ein triveleg kveld på Tveita 

Gardsmat, med god mat og eit høgt 

lydnivå blant oss som kom. Det tydde 

på at vi hadde mykje å snakke om, 

både mimre tilbake til konfirma-

sjonstida og ungdomsskuletida, og 

meir dagsaktuelle tema. 

På søndagen, 20. september, var vi i 

Gulen kyrkje til ei fin gudsteneste, der 

både to dåpsbarn, sokneprest Håkon, 

klokkar Aage og organist Peter gjorde 

dette til ein minnerik søndag.  

50-årskonfirmantane vart inviterte 

fram i koret i kyrkja, og vi fortalde 

kva vi heiter og kvar vi bur i dag.  

Då står det igjen å seie tusen takk for 

ei fin helg til alle saman! 
 

Gerd Ingunn Opdal 
   

Minneord om Signe 

Sandberg (1951-2026) 
 

 
 

Arkivfoto frå jubileumsgudstenesta i 

Gulen kyrkje i 2013, då fleire tidlegare 

prestar tok del. Her er Signe Sandberg 

saman med Geir Sørebø under natt-

verden. Den følgande teksten er eit utdrag 

frå minnetalen som Trude Brosvik heldt 

under gravferda i Årstad kyrkje 14.08.26. 
  

Signe Sandberg var sokneprest i 

Gulen frå 1985 til1993. Ho var ein 

ønska prest i Gulen. Sokneråda ville 

ha ho som prest, trass i motstanden 

både frå biskop og prost. Slik vart ho 

Bjørgvin sin første kvinnelege prest. 

Folket i Gulen brukte den demokra-

tiske makta kyrkja gav dei. Og Signe 

vart tatt inn i gulingane sine hjarte 

som «presten vår». Kanskje endå meir 

fordi det vart eit synleg bevis på kva 

folkekyrkja var. Men Signe vart 

verande i hjarta til gulingane fordi ho 

var den ho var. Ho ville ha ei opa og 

synleg kyrkje, som var til stades for 

ALLE. I eit intervju om kvinnelege 

prestar og reservasjonsretten kyrkja 

hadde for å samarbeide, sa ho: «Vi 

kan vere trygge, både i at kvart samvit 

skal svare for seg, og audmjuke på at 

vi kan ta feil. Verken prestane eller 

kyrkja er den øverste instansen.»  

Signe var tydeleg, på ein lågmælt og 

inkluderande måte. Det var aldri noko 

jåleri. Ho såg etter dei gode ressur-

sane i folk rundt seg, i naturen og i 

situasjonar. Ting trong ikkje kome 

lett. Tvert om, ein veks ved å strekke 

seg. «Vi må herdast», sa ho. 

Signe var ein «grundtvigianar» som 

sette mennesket sin fridom, sitt liv og 

sin verdigheit høgt. Som søkte kunn-

skap og innsikt, og nytta både leik, 

natur og symbolikk i formidlinga si. 

Å ha jord under neglene var for ho eit 

heidersteikn. Siste gongen eg var 

saman med ho, heldt ho eit flam-

mande innlegg om grønkålen sine 

fantastiske eigenskapar. Og hagen i 

den (den gongen) nye prestebustaden i 

Eivindvik var eit syn. Eg vil tru mykje 

både av glede og frustrasjon vart 

gravd ned der. Dette var også noko 

som gjorde Signe til ein av oss i 

Gulen.  

Ingen blir ein «institusjon» i ei bygd 

åleine. Derfor, kjære Sverre, Sigri, 

Sveinung, Synne, Sigbjørn og Sondre:  

Takk for at de var med på Signe si 

Gulentid, og for at de delte ho med 

oss i så viktige år. 

Med ei varm helsing frå folket i Gulen 

lyser eg fred over Signe sitt minne. 
 

Trude Brosvik  
   

  
 

Tekst på kransen til Signe Sandberg frå 

kyrkjelydane i Gulen og Gulen kommune: 

Takk for tida du var i Gulen, for den du 

var, og for det du gav.  
 

Haustmesse i Brekke 

bedehus  
 

Sundag 8. november kl. 14.00. 

Sal av mylse, rømmegraut, smalahove 

og diverse matvarer.  

Kafeteria. 

Loddsal og åresal. 

Ord for dagen. 

Inntekta går til drift og vedlikehald  

av bedehuset. 

ALLE VELKOMNE! 
 

Brekke kristelege ungdomslag 

Kong Harald V 

(1937-2026) 
 

 
Foto: Kongehuset.no 
 

Denne hyllingsteksten om kong Harald V 

er skriven av Eyvind Skeie, og blei 

urframført i sørgegudstenesta i Nidaros-

domen 30.08.2026.  
 

Kongens omsorgshjerte 
 

Landet som vår konge tjente 

ligger taust i dødens skygge, 
mens hans liv i avskjedsstunden 

stiger frem i klare bilder. 
Gjennom sorgens slør vi ser ham 
på hans vandring gjennom tiden. 

Kongen bærer kallets byrde 
i et hjerte fylt av omsorg. 
 

Gutten Harald så vi leke 

som et barn i krigens skygge, 
senere det dype alvor 
i den unge prinsens øyne. 

Være barnet og den unge, 
være mennesket og mannen,  
ingen andre kjente prisen 

ved å modnes inn i kallet.   
 

Siden så vi prinsen danse 
med den kvinne som han elsket.  

Fantes det et bedre bilde 
av den kjærlighet som seirer? 
Kongen Harald så vi knele 

med sin dronning ved sin side, 
mens de begge mottok kallet 

til å tjene dette landet. 
 

Kallets krav og kallets glede! 
Kongen bar sitt omsorgshjerte, 

mildt og trofast gjennom tiden 
som sitt vesens dype kilde. 
Kongens høytidsfulle ansikt 

preget landets store dager, 
mens hans ledige replikker  
løste opp nasjonens alvor. 
 

Kongen balanserte høytid 
med et hverdagsliv i hjemmet.  
Barn og barnebarn fikk kjenne  

hva et omsorgshjerte evner. 
Det alminnelige livet 
med bekymring, krav og gleder 

delte kongen med oss alle 
i sitt avtrykk her i tiden. 
 

Slik ble Kongens bilde tegnet. 

Barnet så det, og den voksne. 
Ingen skulle stå på siden. 
Omsorgshjertet rommer alle. 

Kan et omsorgshjerte briste, 
kan det kjenne sorg og tårer? 
Ja, det kan, når døden rammer, 

og natur og liv er truet.  
 

Kongens omsorgshjerte bevet 
når han møtte dem som sørget. 

Kongen gråt. Vi så det alle. 
Det var godt å kunne se det. 
Midt i uro, splid og mangfold 

holdt han fast ved dette enkle: 
Landet måtte favne alle. 

Kongen gjorde landet større. 
 

Leker kongen? undrer barnet. 
Kongen leker, svarer vinden, 
mens han seiler gjennom tiden 

over gåtefulle dybder. 

Være elsket, være båret,  
det er omsorgshjertets visdom, 

den som rommer hjertets lengsel 
og den siste, store gåte. 
 

Gåtens løsning vet vi ikke,  

men vi tror på en berøring 
av den endeløse nåde, 
som er gjemt i dødens favn. 

Kongen seiler! Vi kan se ham 
i de siste, hvite timer, 
i det nådefulle nærvær 

som er Hjerte, Håp og Havn.  
 

Eyvind Skeie 
 

 
Foto: Pixabay 
 

 
 

- Fint, rørende og høytidelig å over-

være gravferda til kong Harald V  

i Gulen kyrkje onsdag 9. september 

2026. Takk for at kirka var åpen! 
 

Ingrid Hellwege Haveland  

Gravminne og inn-

kreving av festeavgift 
 

I haust har vi prioritert gravplassen  

i Eivindvik, og gått systematisk 

gjennom oppdatering av festar, 

utsending av faktura og eventuelt 

sletting av graver. Med ei fredingstid 

på 30 år så er det ikkje alltid at den 

som mottek fakturaen, er klar over at 

han/ho er oppsett som festar.  

På Mjømna er det i tillegg nokre felt 

der fredingstida er 40 år, og på Rutle 

er den 60 år. Urner har ei fredingstid 

på 20 år, og kan setjast ned i ei kiste-

grav rett etter gravlegging.  

I ein del tilfelle er festar død, og har 

vore busett utanfor kommunen, då er 

det ikkje så lett å finne ut kven som 

skal ta over festet.  

Dagens rutine er at ved gravferd må 

ein fylle ut eit skjema der ein oppgir 

kven som skal vere festar, og signerer 

på det.  

Når fredingstida (vanlegvis 30 år) er 

ute, vil festar få faktura for å feste 

grava i fem år. Dersom det er ei 

dobbeltgrav, vil avgifta vere X2 

dersom fredingstida på begge gravene 

er ute.  
 

Ingunn Sognnes, kyrkjeverje 
 

Festarar til desse gravene: 
 

Festarar til desse gravene vart etter-

lyste i kyrkjelydsblad 04/2025. Der vi 

har funne slektningar, har desse fått 

brev tilsendt om vidare feste.  

Gravene vert sletta i løpet av 2027 om 

ingen melder seg innan 31.10.2026. 

 

Gravplassen i Eivindvik: 
 

2000 Signy Marta Opdal 
2018 Ragna Eivindvik 
2016 Olai K. Nordgulen 

2023 Lars Martin Fivelsdal 
2016 Erik Emanuel Johansen 

Fivelsdal 
2012 Anna Kolve Eide 
2012 Harald Eide 

2025 Albert Johan Netteland 
2023 Harald Johan Glosvik 
2023 Aslaug Brandsdal 

2021 Kolbein Kvamme 
2020 Edvard Brandsdal 

2018 Karen Marie Dale 
2018 Jakob Andreas Netteland 
2015 Gjertine Storenes 

2015 Herman H. Merkesdal 
2014 Oline Strømme 
2022 Ivar Mongstad 

2013 Olav Emil Børilden 
2014 Anders Glenjen 

2012 Berthe Høyvik 
2012 Margit Fivelsdal 
2011 Ingrid Johanne Glenjen 

2027 Anna Dingen, nedre gravplass 
2009 Hansine Dingen 
1999 Nils Høyvik 

2016 Alfred Fosse 
2025 Gunhild Alida Fosse 

Hjarteleg takk 
 

Hjarteleg takk for all omtanke, 

blomstrar og deltaking ved vår kjære 

Einar Virkesdal sin bortgang.  

Ei stor takk til prest Torbjørn Aamli 

for ei fin stund i kyrkja, og til organist 

Boris Kuprijanov og solist Anne Britt 

Molde for vakker musikk. Takk til 

Solgul Blomst og Nordhordland 

Begravelsesbyrå. 
 

Anne-Lise, Eva, Kari og Oda med 

familiar 
 

Nytt frå kyrkjelydane  
                   Døypte: 

GULEN SOKN: 

20.09.26: Erling Dingen Varlid. 

20.09.26: Johanne Dingen Hopland. 

27.09.26: Odne Eidnes. 

27.09.26: Oda Nese. 

27.09.26: Emma Nese. 
 

MJØMNA SOKN: 

21.06.26: Frøya Mattevik-Lerøy. 

16.08.26: Mio Lossius Lie. 

29.08.26: Edwin Mjånes. 

27.09.26: Oliver Øvrebø Matre. 
 

                    Vigde: 

GULEN SOKN: 

18.07.26: Oline Haugejorden og Jonas 

Hurwitz Botner Nilsen. 
                    

                     Døde: 

MJØMNA SOKN:  

20.05.26: Hjørdis Bjørknes, f. 1931.  
 

GULEN SOKN: 

23.06.26: Målfrid Kyrkjeøy, f. 1933. 

10.09.26: Hall Midthun, f. 1947. 

22.09.26: Torstein Tveit, f. 1994. 

Andaktar hausten 2026 
 

Har fleire lyst til å delta, er det berre å 

møte opp. 
 

Gulen sjukeheim: 

21. oktober kl. 12.00 

18. november kl. 12.00 
 

Eivindvik bu- og omsorgssenter: 

21. oktober kl. 11.00 

18. november kl. 11.00 
 

Dalsøyra bu- og omsorgssenter: 

28. oktober kl. 11.00 

25. november kl. 16.00 
 

Brekke bu- og omsorgssenter: 

28. oktober kl. 16.00 

25. november kl. 11.00 
 

Byrknes bu- og omsorgssenter: 

27. oktober kl. 15.30 

24. november kl. 15.30 

15. desember kl. 15.30: Advent-

gudsteneste 
 

Gulen kyrkje: 

16. desember kl. 12.00 

 

Kyrkjekalenderen 
 

04.10. og 11.10: Ikkje gudsteneste.  
 

Torsdag 15.10., Mjømna:   

Kl. 17.00: Kransenedlegging ved 

Bjørn West-støtta. Tale ved to 

kadettar frå Sjøkrigsskulen. 

Kl. 17.30: Konsert i Mjømna kyrkje: 

Saman for fred. 

Samarbeid mellom Masfjorden, 

Solund og Gulen. 

18.10., 21. søndag i treeiningstida: 

- Gulen kyrkje kl. 11.00 v/Håkon 

Kinsarvik. Familiegudsteneste. 

Utdeling av bøker til 2-, 4- og 6-

åringane- Offer: Kyrkjelydsarbeidet.  

- Mjømna kyrkje kl. 16.00 v/Håkon 

Kinsarvik. Taize. Offer: Sygna vgs.   
 

25.10., Bots- og bønedag: 

Brekke kyrkje kl. 16.00 v/Håkon 

Kinsarvik. Felles gudsteneste etter 

konfirmantleir. Eigne musikarar. 

Offer: NMSU. 
 

01.11., Allehelgensdag: 

- Gulen kyrkje kl. 11.00 v/Håkon 

Kinsarvik. Allehelgensgudsteneste. 

Offer: Cuba. 

- Mjømna kyrkje kl. 16.00 v/Håkon 

Kinsarvik. Allehelgensgudsteneste. 

Offer: Cuba. 

- Brekke kyrkje kl. 19.00 v/Håkon 

Kinsarvik. Allehelgensgudsteneste. 

Offer: Cuba. 
 

08.11., 24. søndag i treeiningstida: 

Mjømna kyrkje kl. 11.00 v/Håkon 

Kinsarvik. Jubileumsgudsteneste. 

Besøk av påtroppande prost og 

tidlegare prestar.  

Offer: Kyrkjelydsarbeidet.  
 

15.11., 25. søndag i treeiningstida: 

- Gulen kyrkje kl. 11.00 v/Håkon 

Kinsarvik. Gudsteneste for rettferd.  

Offer: Misjonsprosjektet i Mali. 

- Brekke kyrkje kl. 16.00 v/Håkon 

Kinsarvik. Lys vaken. 

Offer: Stefanusalliansen. 
 

22.11.: Ikkje gudsteneste.  
 

 

29.11., 1. søndag i adventstida: 

Gulen kyrkje kl. 19.00. v/Håkon 

Kinsarvik. Felles lysmesse med 

konfirmantane.  

Offer: Kyrkjelydsarbeidet.  
 

06.12., 2. søndag i adventstida: 

Risnehall kl. 13.00. Adventsverkstad. 

Risnehall kl. 15.00: Familieguds-

teneste v/Håkon Kinsarvik.  

Offer: Kyrkjelydsarbeidet.   
 

Laurdag 12.12.: 

Mjømna kyrkje kl. 16.00: 

Julekonsert med Øyklang mfl.  

Offer: Kyrkjelydsarbeidet. 
 

Laurdag 12.12.: 

Gulen kyrkje kl. 16.00: Julekonsert. 

Offer.  
 

Laurdag 19.12.:  

Brekke kyrkje kl. 16.00: Julekonsert 

med Brekke mannskor mfl.  

Offer: Belysning Brekke kyrkje. 
 

24.12., Julaftan: 

- Mjømna kyrkje kl. 11.00 v/Håkon 

Kinsarvik. Offer: Kirkens nødhjelp. 

- Brekke kyrkje kl. 13.30 v/Håkon 

Kinsarvik. Offer: Kirkens nødhjelp. 

- Gulen kyrkje kl. 16.00 v/Håkon 

Kinsarvik. Offer: Kirkens nødhjelp. 
 

25.12., 1. juledag: 

Gulen kyrkje kl. 12.00 v/Håkon 

Kinsarvik. Høgtidsgudsteneste.  

Offer: Kirkens bymisjon Bergen. 
 

26.12., 2. juledag: 

Byrknes bedehus kl. 11.00 v/Håkon 

Kinsarvik. Høgtidsgudsteneste. 

Offer: Fjon fjellkyrkje. 


